
ANG PARAON, NGA HARI SANG EGIPTO,
MAY MAKATILINGALA NGA DAMGO.

SIN-O ANG
MAKASAYSAY SANG
KAHULUGAN SANG
AKON DAMGO?

SANG ULIHI, ANG PANGULO SANG MGA MANUGTAGAY,
NGA GINPRISO ANAY KAUPOD NI JOSE, NAGHAMBAL.

MAY KILALA AKO NGA
ISA KA HEBREO NGA
MAKASAYSAY SANG
KAHULUGAN SANG

MGA DAMGO.

PAGUAA SIA GILAYON
SA PRISUHAN KAG

DAL-A DIRI!

MAY NAGSILING
NGA MASAYSAY MO
ANG KAHULUGAN

SANG AKON DAMGO.
INDI AKO, KUNDI
ANG DIOS ANG

MAGASUGID SANG
MATABO SA IMO.
ANO ANG IMO

DAMGO?

NAKITA KO ANG PITO
KA MANIWANG NGA BAKA

NGA NAGKAON SANG PITO KA
MATAMBOK NGA BAKA. DAYON,
NAKITA KO ANG PITO KA UHAY
NGA KUPOS NGA NAGKAON

SANG PITO KA UHAY
NGA MATINGGAS.

ANG MATUOD NGA DIOS
NAGASUGID SA IMO NGA MAY
PITO KA TUIG NGA MANGIN
MADAMO ANG PAGKAON SA
EGIPTO, PERO SUNDAN INI
SANG PITO KA TUIG NGA

TIGGULUTOM.

MAGKOLEKTA KAG
MAGTAGO SING PAGKAON
SUBONG PARA ITIGANA
KON MAG-ABOT ANG

TIGGULUTOM.

GINHIMO SANG PARAON
SI JOSE NGA IKADUHA SA
PINAKAIMPORTANTE NGA
TAWO SA EGIPTO.

SI JOSE NAGTIPON KAG
NAGTAGO SING PAGKAON PARA
SA MGA EGIPTOHANON AGOD
INDI SILA MAGUTMAN KON
MAUBOS NA ANG ILA PAGKAON.

ISA KA ADLAW, ANG MGA MAGULANG NI
JOSE NAG-ABOT AGOD MAGBAKAL SING
PAGKAON PARA SA ILA PAMILYA KAG SA ILA
KAMANGHURAN NGA UTOD NGA SI BENJAMIN.

PERO WALA NA NILA MAKILALA SI JOSE.

MALAIN BALA
GIHAPON ANG AKON

MGA UTOD?

TESTINGAN
KO SILA PARA
MABAL-AN KO

KON NAGBAG-O
NA SILA.

KON MATUOD ANG INYO
GINASILING, DAL-A ANG INYO
KAMANGHURAN NGA UTOD
PAGBALIK NINYO DIRI. PERO,
PRISUHON KO ANAY ANG

ISA SA INYO.

GINASILUTAN NA KITA
BANGOD SA MALAIN
NGA GINPANGHIMO

NATON KAY JOSE NGA
ATON UTOD.

PAGBALIK SA EGIPTO SANG MGA UTOD NI JOSE, DALA
NA NILA ANG ILA KAMANGHURAN NGA SI BENJAMIN.

AMO NA BALA
INI ANG INYO

KAMANGHURAN?

GINTESTINGAN LIWAT NI
JOSE ANG IYA MGA UTOD.

IBUTANG ANG
AKON PILAK NGA
KOPA SA SAKO NI
BENJAMIN . . .

PAGKAAGA, SAMTANG NAGAPAULI NA
ANG MGA UTOD NI JOSE . . .

DIIN NA ANG
KOPA SANG AMON

AGALON?

ANO NGA
KOPA MAN?

TI, ARI
GID HU.

SA BALAY NI JOSE . . .

NGAA GINHIMO NINYO
INI? MGA KAWATAN!

BANGOD SINI,
MANGIN ULIPON
KO SI BENJAMIN.

PERO ANG UTOD NI BENJAMIN NGA
SI JUDA NAKITLUOY KAY JOSE . . .

MALUOY KA,
AKO NA LANG ANG

ULIPUNA SA BAYLO NI
BENJAMIN, ALAGARON

KO IKAW.

KARON, SIGURADO NA SI JOSE NGA
NAGBAG-O NA ANG IYA MGA UTOD.

AKO SI
JOSE.

ANG DIOS ANG
NAGPADALA SA AKON

DIRI SA PAG-AMAN SING
PAGKAON PARA
MALUWAS KAMO.

DAW INDI AKO
MAKAPATI!

IMPOSIBLE . . . PERO SI . . .
SI JOSE MATUOD!

SANG ULIHI, ANG AMAY NI JOSE, ANG IYA
MGA UTOD, KAG ANG ILA MGA PAMILYA
NAGSAYLO SA EGIPTO. GINSIGURO NI JOSE
NGA MAY BASTANTE SILA NGA PAGKAON.

ANG ILA PAMILYA NAG-ISTAR SA
EGIPTO SING SOBRA 200 KA TUIG.

ANO ANG MATUN-AN NATON KAY JOSE
KAG SA IYA MGA UTOD?
SANG NAHIBALUAN NI JOSE NGA NAGBAG-O
NA ANG IYA MGA UTOD, PAANO NIYA SILA
GINTRATAR?

CLUE: GENESIS 50:19-21; 1 PEDRO 3:8, 9.
PAANO GINPAKITA NI JUDA NGA PALANGGA NIYA
ANG IYA UTOD NGA SI BENJAMIN?

CLUE: GENESIS 44:18, 33, 34.
KON MAY MAG-AWAY SA IMO, ANO ANG IMO
HIMUON?

CLUE: 1 TESALONICA 5:15.

